
GOUVÈNÈ CUOMO NOME CHRISTINE C. QUINN KÓM KONSEYE ESPESYAL 

 

Gouvènè Andrew M. Cuomo jodia te anonse nominasyon Christine C. Quinn kòm yon konseye espesyal. 

Quinn, ap rejwenn yon ekip ki akonpli, li te angaje pandan lontan nan sèvis pilbik e li pral yon atou pou 

Gouvènè a kòm lap devlope ajanda l nan dezyèm manda. 

 

“Christine Quinn se yon lidè ki fè prèv li e li se chanpyon koz pwogrè, e mwen fyè dèske li antre nan ekip 

nou an,” te deklare Gouvènè Andrew Cuomo. “Mwen gen konfyans ke li pral lite pou kesyon ki pi 

enpòtan pou Nouyòkè yo menm jan li fè kòm Prezidan Konsèy Vil la e pandan anpil ane kòm yon sèvant 

ak defansè piblik.” 

 

“Mwen pat ka panse de okenn lòt bagay ki pi enpòtan pase travay pou fè Eta New York vin yon kote ki pi 

ekitab ak jis pou tout moun viv ak elve yon fanmi,” te deklare Quinn. “Soti nan Chelsea a Glen Cove e 

apati Buffalo a Beacon, map rete tann opòtinite pou sèvi Nouyòkè yo nan chak pati nan eta. Mwen 

rekonesan a Gouvènè a pou konfyans li.” 

 

Christine C. Quinn aktyèlman travay nan Konsèy Atlèt Ally, yon òganizasyon ki angaje pou mete fen nan 

omofobi ak transfobi nan espò, Fondasyon Tyler Clementi, ak NARAL Pro-Choice New York. Li te travay 

kòm yon konseye kanpay re-eleksyon 2014 Gouvènè Cuomo e òganizatè prensipal nan Pati Egalite Fanm 

yo. Li te travay kòm yon manm nan Konsèy Vil New York de 1999-2013 e, nan 2006, li te eli kòm premye 

fi ak premye prezidan LGBT nan Konsèy Vil New York, sa te fè l vini piwo grade ofisyèl LGBT ouvètman 

nan istwa vil la. Antanke Prezidan Konsèy Vil la li te ede kreye plizyè milye nouvo djòb nan senk 

awondisman New York yo, pase lwa sou salè pou viv, e li te adopte yon seri lwa sou pwoteksyon lokatè 

toupatou nan vil la. Li te yon enstriman nan travay pou wè lwa sou egalite maryaj pase nan Eta New York 

e li te yon lidè nasyonal nan mouvman egalite maryaj. Anvan li te travay nan biwo eli li te chèf kabinè 

manm Konsèy Vil New York Tom Duane, e li te direktè Egzekitif Pwojè Anti-Vyolans, kote li te travay 

etwatman avèk Depatman Lapolis Vil New York pou redwi sou krim rayisman yo. Quinn pa twò lontan de 

sa te jwenn nominasyon kòm Konpayon nan Harvard University Institute of Politics Prentan 2015. 

